SOALAN LAZIM BERKENAAN PEMBAHARUAN LESEN KEMUDAHAN DAN PERKHIDMATAN

JAGAAN KESIHATAN SWASTA (KPJKS)

A. SOALAN UMUM

1.

S:

Siapakah yang boleh mengemukakan permohonan pembaharuan lesen?

J:

Pemegang lesen bagi sesuatu kemudahan atau perkhidmatan jagaan kesihatan
swasta (KPJKS) itu perlu mengemukakan permohonan pembaharuan lesen dalam
tempoh masa yang ditetapkan.

Sekiranya pemegang lesen sesuatu KPJKS itu merupakan Pertubuhan Perbadanan
/ Pertubuhan / Perkongsian, pemegang lesen perlu melantik seorang individu
sebagai Orang Yang Diberi Kuasa (OYDK) bagi mewakili pemegang lesen untuk
mengemukakan permohonan pembaharuan lesen tersebut.

Bilakah saya perlu mengemukakan permohonan pembaharuan lesen?

Permohonan pembaharuan lesen perlu dikemukakan 6 bulan sebelum tarikh
habis tempoh sah lesen.

Bagaimanakah cara mengemukakan permohonan pembaharuan lesen?

Permohonan pembaharuan lesen perlu dibuat dalam 1 salinan dan softcopy
kepada Ketua Pengarah Kesihatan dengan mengisi borang Permohonan Lesen
Atau Pembaharuan Lesen Untuk Mengendalikan Atau Menyediakan Kemudahan
Atau Perkhidmatan Jagaan Kesihatan Swasta (Borang 3) berserta fi pemprosesan.

Berapakah jumlah bayaran fi pembaharuan lesen?

Fi pemprosesan perlu dikemukakan dalam bentuk kiriman wang (money order)
atau draf bank (bank draft) dan dibayar atas nama Pengarah Kesihatan Negeri
atau Ketua Akauntan Kementerian Kesihatan Malaysia bagi WP Kuala Lumpur/
Putrajaya/ Labuan.

Jumlah bayaran yang perlu dikemukakan adalah berdasarkan jenis kemudahan
dan bilangan kapasiti yang dilesenkan, sebagaimana yang dinyatakan dalam
Jadual Ketiga, Peraturan-Peraturan Kemudahan Dan Perkhidmatan Jagaan
Kesihatan Swasta (Hospital Swasta Dan Kemudahan Jagaan Kesihatan Swasta
Lain) 2006 [P.U. (A) 138/2006].

Sila rujuk senarai semak pembaharuan lesen mengikut jenis kemudahan yang
boleh dimuat turun dari laman web rasmi Bahagian Amalan Perubatan di pautan
https://hg.moh.gov.my/medicalprac/

Kemanakah saya perlu menghantar permohonan pembaharuan lesen tersebut?

Permohonan pembaharuan lesen perlu dikemukakan kepada Cawangan Kawalan
Amalan Perubatan Swasta Jabatan Kesihatan Negeri/Wilayah Persekutuan
(CKAPS JKN/WP) mengikut lokasi di mana Kemudahan Atau Perkhidmatan Jagaan
Kesihatan Swasta (KPJKS) itu terletak.




Apakah yang akan berlaku sekiranya saya terlewat mengemukakan permohonan
pembaharuan lesen?

Jika permohonan pembaharuan lesen tidak dikemukakan 6 bulan sebelum tarikh
habis tempoh sah lesen, pemohon akan dikenakan fi pembayaran lewat dan fi
pemprosesan, sebagaimana yang dinyatakan dalam Jadual Ketiga, P.U. (A)
138/2006.

Apakah dokumen yang perlu dikemukakan bersama Borang 3 tersebut?

Dokumen atau maklumat yang perlu dikemukakan adalah seperti yang tertera
pada senarai semak permohonan pembaharuan lesen (mengikut entiti pemegang
lesen).

Bolehkah permohonan pembaharuan lesen ini dihantar secara online?

Tidak. Buat masa ini, segala permohonan pembaharuan lesen perlu dikemukakan
secara hard copy.

Bagi fasiliti hospital swasta atau pusat jagaan ambulatori swasta atau pusat
hemodialisis swasta, adakah saya perlu mengisi Bahagian D dalam Borang 3
tersebut?

Tidak. Bahagian D hanya perlu diisi jika permohonan adalah daripada seorang
jururawat berdaftar bagi suatu rumah jagaan kejururawatan swasta atau seorang
bidan berdaftar bagi suatu rumah bersalin swasta.

10.

Berapa lamakah permohonan pembaharuan lesen premis saya akan diproses?

Mengambil kira jumlah permohonan yang tinggi dengan tahap pematuhan yang
pelbagai, proses permohonan akan mengambil masa sekurang-kurangnya 6
bulan.

11.

Jika permohonan saya tidak lengkap, apakah yang akan berlaku?

Surat akan dikeluarkan kepada pemohon / OYDK untuk mengemukakan maklum
balas bagi melengkapkan permohonan tersebut. Oleh yang demikian, proses
permohonan akan mengambil masa yang lebih lama.

12.

Apakah kandungan yang perlu ada di dalam Akuan Berkanun (Statutory
Declaration)?

Akuan Berkanun perlu mengandungi kenyataan bahawa seseorang tidak pernah
disabitkan kesalahan yang melibatkan fraud atau ketidakjujuran dan bukan
seorang bankrap yang belum dilepaskan.

13.

Sekiranya pemegang lesen adalah bukan tuan punya tunggal, apakah dokumen
pemegang lesen yang perlu dikemukakan?

Perlu kemukakan mengikut entiti pemegang lesen:

e Perkongsian — Surat pengesahan perkongsian; atau

e Pertubuhan — Sijil Pendaftaran (Borang 3), Akta Pertubuhan 1966 (salinan
diperakui sah); atau

e Pertubuhan Perbadanan — Corporate Information (Akta Syarikat 2016) yang
terkini (salinan diperakui sah).




ORANG YANG DIBERI KUASA (OYDK)

S: | Siapakah yang boleh/layak menjadi OYDK?

J: | (a) OYDK hendaklah merupakan seorang pemegang Kad Pengenalan Pendaftaran
Negara (KPPN);

(b) OYDK merupakan pemohon bagi pihak perkongsian atau pertubuhan
perbadanan atau pertubuhan itu dan hendaklah mengemukakan surat
pemberian kuasa; dan

(c) Bukan penjawat awam.

S: | Dokumen apa yang perlu dikemukakan untuk menamakan OYDK?

J: | Perlu kemukakan -

(a) surat pemberian kuasa yang ditandatangani oleh sekurang-kurangnya 51%
daripada Ahli Lembaga Pengarah (ALP), Ahli Perkongsian atau Pemegang
Jawatan Pertubuhan; dan

(b) dokumen sokongan yang diperakui sah bagi OYDK seperti berikut:

(i) Salinan KPPN;

(ii) Akuan Berkanun asal (tidak disabitkan dengan kesalahan melibatkan
fraud atau ketidakjujuran atau bankrap yang belum dilepaskan); dan

(iii) Salinan sijil kelayakan profesional [sijil kelayakan asas, pendaftaran
penuh, perakuan amalan tahunan semasa (APC) dan sijil kepakaran
termasuk Certificate of Specialist Registration (Form 13) yang dikeluarkan
oleh Maijlis Perubatan Malaysia (MPM) (jika berkaitan)].

S: | Apakah kandungan surat untuk menamakan OYDK (surat pemberian kuasa)?

J | Perlu mengandungi perkara berikut:

(a) tujuan surat pemberian kuasa, contoh: untuk memberikan kuasa bagi
mengendalikan sebarang urusan berkaitan permohonan pembaharuan lesen
dengan pihak CKAPS; dan

(b) ditandatangani oleh sekurang-kurangnya 51% daripada Ahli Lembaga
Pengarah, Ahli Perkongsian atau Pemegang Jawatan Pertubuhan

S: | Adakah bukan warganegara Malaysia boleh menjadi OYDK?

J: | Boleh dengan syarat OYDK hendaklah merupakan seorang pemegang KPPN dan
bukan penjawat awam.

S: | Bolehkah OYDK dan Orang Yang Bertanggungjawab (OYB) merupakan orang yang
sama?

J: | Boleh, sekiranya OYDK/OYB tersebut merupakan seorang Registered Medical
Practitioner (RMP).

Namun, -

(a) OYDK/OYB boleh merupakan seorang Jururawat Terlatih (JT) bagi
permohonan pembaharuan lesen rumah jagaan kejururawatan swasta; dan

(b) OYDK/OYB boleh merupakan seorang Bidan berdaftar bagi permohonan
pembaharuan lesen rumah bersalin swasta.




S: | Apa yang saya perlu lakukan sekiranya berlaku pertukaran OYDK setelah
permohonan pembaharuan lesen saya dikemukakan kepada pihak CKAPS?

J: | Perlu kemukakan -
(a) surat kuasa baharu bagi OYDK baharu tersebut; dan
(b) dokumen sokongan yang diperakui sah bagi OYDK baharu seperti berikut:
e Salinan KPPN;
e Akuan Berkanun asal (tidak disabitkan dengan kesalahan melibatkan fraud
atau ketidakjujuran atau bankrap yang belum dilepaskan); dan
e Salinan sijil kelayakan profesional [sijil kelayakan asas, pendaftaran penuh,
perakuan amalan tahunan semasa (APC) dan sijil kepakaran termasuk
Certificate of Specialist Registration (Form 13) yang dikeluarkan oleh Maijlis
Perubatan Malaysia (MPM) (jika berkaitan)].

S: | Apakah perbezaan di antara OYDK dan OYB?

J: | OYDK merupakan pemohon yang telah dilantik oleh pemegang lesen untuk
mengemukakan permohonan pembaharuan lesen (Borang 3) kepada pihak
CKAPS. Segala surat-menyurat berkaitan permohonan tersebut akan diajukan
kepada OYDK tersebut.

OYB adalah individu yang bertanggungjawab bagi pengurusan, kawalan,
penyenggaraan dan pengendalian sesuatu KPJKS berlesen, sepertimana yang
ditetapkan dalam P.U. (A) 138/2006.

ORANG YANG BERTANGGUNGJAWAB (OYB)

S: | Siapakah yang boleh atau layak dilantik sebagai OYB?

J: | OYB bagi sesuatu kemudahan atau perkhidmatan jagaan kesihatan swasta (KPJKS)
berlesen hendaklah memegang apa-apa kelayakan, telah menjalani apa-apa
latihan dan mempunyai apa-apa pengalaman sebagaimana yang dinyatakan
dalam Jadual Keempat, P.U. (A) 138/2006.

S: | Adakah bukan warganegara Malaysia boleh dilantik sebagai OYB?

J: | Individu yang boleh dilantik sebagai OYB adalah-

(a) individu yang memegang KPPN;

(b) mempunyai kelayakan, latihan dan pengamalan sepertimana yang ditetapkan
di dalam Jadual Keempat, P.U. (A) 138/2006; dan

(c) bukan penjawat awam.

S: | Apakah dokumen atau maklumat yang perlu dikemukakan bagi menamakan OYB?

J: | Pemegang lesen perlu mengemukakan surat pelantikan individu berkenaan
sebagai OYB yang lengkap bertarikh serta ditandatangani oleh pemegang lesen
(ditandatangani oleh >51% Ahli Lembaga Pengarah / Pertubuhan / Perkongsian).

S: | Apa yang perlu saya lakukan sekiranya terdapat pertukaran OYB ketika
permohonan pembaharuan lesen sedang dalam proses di pihak CKAPS?




J: | Selaras dengan peruntukan di bawah Seksyen 33, Akta 586, permohonan pindaan
butiran lesen bagi pertukaran OYB yang lengkap berserta fi pemprosesan perlu
dikemukakan kepada Cawangan Kawalan Amalan Perubatan Swasta lbu Pejabat
(CKAPS HQ) dalam tempoh 14 hari dari tarikh pertukaran OYB tersebut. Salinan
surat permohonan tersebut perlu dimajukan kepada CKAPS JKN/WP sebagai
makluman.

S: | Saya (OYDK) dalam proses mengisi Borang 3 untuk dikemukakan kepada CKAPS
JKN/WP. Pada masa yang sama, saya telah mengemukakan permohonan pindaan
butiran lesen bagi pertukaran OYB ke CKAPS HQ, namun permohonan tersebut
masih belum diluluskan. Butiran maklumat OYB yang mana satu (lama atau
baharu) yang perlu diisi dalam Borang 3 tersebut?

J: | OYDK boleh mengisi sama ada butiran maklumat OYB lama atau baharu dalam
Borang 3 tersebut. Sekiranya butiran maklumat OYB baharu diisi dalam Borang 3
tersebut, salinan bukti dokumen permohonan pindaan butiran lesen bagi
pertukaran OYB perlu dikemukakan bersama Borang 3.

S: | Apakah peranan dan tanggungjawab OYB?

J: | OYB adalah individu yang bertanggungjawab bagi pengurusan, kawalan,
penyenggaraan dan pengendalian sesuatu KPJKS berlesen, sepertimana yang
ditetapkan dalam P.U. (A) 138/2006.

S: | Apakah kandungan surat persetujuan menjadi OYB?

J: | Butiran berkaitan peranan dan tanggungjawab OYB sepertimana yang ditetapkan
di bawah Akta 586 dan peraturan-peraturannya adalah digalakkan untuk
dinyatakan dalam surat persetujuan tersebut.

AHLI LEMBAGA PENGARAH (ALP) BAGI PERTUBUHAN PERBADANAN

S: | Adakah bukan warganegara Malaysia boleh menjadi ALP?

J: | Sila rujuk Akta Syarikat 2016 [Akta 777] yang dikuatkuasakan oleh Suruhanjaya
Syarikat Malaysia (SSM).

Namun, pemegang lesen perlu memastikan salah seorang ALP yang dilantik
merupakan Registered Medical Practitioner (RMP), seperti yang ditetapkan di
bawah Seksyen 2 dan Seksyen 6, Akta 586 dan merupakan pemegang KPPN.

S: | Dokumen apa yang perlu dikemukakan untuk setiap ALP bagi pemegang lesen?

J: | Dokumen yang perlu dikemukakan untuk setiap ALP adalah seperti berikut:

(a) Salinan KPPN (diperakui sah);

(b) Akuan Berkanun asal (tidak disabitkan dengan kesalahan melibatkan fraud
atau ketidakjujuran atau bankrap yang belum dilepaskan); dan

(c) Salinan sijil kelayakan profesional [sijil kelayakan asas, pendaftaran penuh,
perakuan amalan tahunan semasa (APC) dan sijil kepakaran termasuk
Certificate of Specialist Registration (Form 13) yang dikeluarkan oleh Maijlis
Perubatan Malaysia (MPM) (jika berkaitan)] bagi ALP yang merupakan RMP.




S: | Adakah saya perlu memaklumkan CKAPS jika berlaku pertukaran ALP?

J: | Tidak perlu, namun pemegang lesen perlu memastikan Seksyen 2 dan Seksyen 6,
Akta 586 sentiasa dipatuhi iaitu memastikan terdapat sekurang-kurangnya 1
RMP sebagai ALP pada setiap masa. Salinan Corporate Information yang
dikeluarkan oleh SSM dengan senarai ALP terkini perlu dikemukakan sewaktu
pemohon mengemukakan permohonan pembaharuan lesen kepada CKAPS
JKN/WP.

S: | Adakah RMP dalam ALP perlu meletakkan nama dan alamat KPJKS dalam APC
sebagai tempat amalan?

J: | Pihak KPJKS perlu memastikan nama dan alamat premis yang dilesenkan (KPJKS)
atau nama dan alamat Pertubuhan Perbadanan tertera di APC bagi sekurang-
kurangnya seorang RMP) dalam senarai ALP

S: | Bolehkah penjawat awam menjadi ALP?

J: | Boleh dengan syarat penjawat awam tersebut perlu mendapat kebenaran
daripada Ketua Jabatan sesebuah organisasi kerajaan yang berkenaan terlebih
dahulu. Definisi Ketua Jabatan adalah bergantung kepada organisasi tersebut,
melalui Unit Integriti masing-masing.

Sebagai contoh, bagi Kementerian Kesihatan, Ketua Jabatan adalah Ketua
Setiausaha Kementerian Kesihatan.

S: | Bolehkah sekiranya tiada RMP di dalam ALP?

J: | Tidak boleh.

TENAGA KERJA

S: | Bolehkah bukan warganegara Malaysia menjadi kakitangan jagaan profesional
kesihatan (e.g: pengamal perubatan/ jururawat/PPP)?

J: | Boleh, asalkan kakitangan jagaan profesional kesihatan tersebut didaftar di bawah
mana-mana undang-undang yang mengawal selia pendaftaran profesional
kesihatan berkenaan (Majlis Perubatan Malaysia/Lembaga Jururawat
Malaysia/Lembaga Pembantu Perubatan Malaysia).

S: | Bolehkah bukan warganegara Malaysia menjadi kakitangan para profesional
kesihatan (pembantu jagaan peribadi/ nurse aide)?

J: | Boleh, asalkan kakitangan para profesional kesihatan tersebut mempunyai permit
kerja sah yang dikeluarkan oleh Jabatan Imigresen Malaysia (JIM).




SENARAI SINGKATAN (ABBREVIATION)

SINGKATAN MAKSUD
AKTA 586 Akta Kemudahan dan Perkhidmatan Jagaan Kesihatan Swasta
1998
ALP Ahli Lembaga Pengarah
APC Perakuan Amalan Tahunan (Annual Practicing Certificate)
BORANG 3 Borang Permohonan Lesen atau Pembaharuan Lesen Untuk
Mengendalikan atau  Menyediakan  Kemudahan atau
Perkhidmatan Jagaan Kesihatan Swasta
CKAPS Cawangan Kawalan Amalan Perubatan Swasta
CKAPS HQ Cawangan Kawalan Amalan Perubatan Swasta Ibu Pejabat
(Putrajaya)
JIM Jabatan Imigresen Malaysia
JKN/ WP Jabatan Kesihatan Negeri/ Wilayah Persekutuan
T Jururawat Terlatih
KPJKS Kemudahan dan Perkhidmatan Jagaan Kesihatan Swasta
KPPN Kad Pengenalan Pendaftaran Negara
MPM Maijlis Perubatan Malaysia (Malaysian Medical Council)
ovB Orang Yang Bertanggungjawab (Person in Charge)
OYDK Orang Yang Diberi Kuasa
PPP Penolong Pegawai Perubatan (Medical Assistant)

P.U. (A) 138/2006

Peraturan-Peraturan Kemudahan dan Perkhidmatan Jagaan
Kesihatan Swasta (Hospital Swasta dan Kemudahan Jagaan
Kesihatan Swasta Lain)

RMP

Pengamal Perubatan Berdaftar (Registered Medical Practitioner)

SSM

Suruhanjaya Syarikat Malaysia




